
O‘ZBEKISTON RESPUBLIKASI KONSTITUTSIYASINING MAMLAKATIMIZ 

ISLOHOTLARIDAGI O‘RNI  

Qarajayeva Dilorom Namozovna 

Surxodaryo yuridik texnikumi kata o‘qituvchisi. 

Annotatsiya. Аsosiy qonunining jamiyatimiz hayotida tutgan oʼrni va ahamiyati nihoyatda 

ulkan boʼlib, mamlakat ijtimoiy taraqqiyotining mustahkam tayanchi va huquqiy kafolati 

hisoblanadi. 

Oʼzbekiston Respublikasining Konstitutsiyasida inson, uning hayoti, erkinligi, shaʼni, 

qadr-qimmati va boshqa daxlsiz huquqlari oliy qadriyat hisoblanishi belgilangan, unda jamiyatda 

tinchlik va hamjihatlik barqarorligi uchun mustahkam zamin mavjuddir. 

Kalit so‘zlar: Konstitutsiya, normalar, davlat tuzilishi, hokimiyat va boshqaruv organlari, 

adolatli jamiyat, saylov tizimi, fuqarolarning huquq va erkinliklari, jamiyat va shaxs, xalq va 

inson manfaatlari, fuqarolik va siyosiy huquqlar, qonunchilik tizimi. 

 

Asosiy qism. “O‘zbekiston  Konstitutsiyasini tom ma’noda xalq konstitutsiyasi” deya 

olamiz. Zero, har taraflama puxta va zamon talablariga javob beradigan mamlakatimiz 

Konstitutsiyasi umume’tirof etilgan hujjatlar, jumladan, Inson huquqlari umumjahon 

deklaratsiyasi, Bola huquqlari to‘g‘risidagi, Fuqarolarning siyosiy, ijtimoiy, iqtisodiy huquqlari 

to‘risidagi paktlarda qayd etilgan eng muhim huquqiy  normalar singdirilgan va jamoatchilik 

vakillari, fuqarolar tomonidan kelib tushgan takliflar inobatga olingan holda yaratildi. 

Konstitutsiya mamlakat, millat va xalq sifatida keyingi qadamlarimizni aniqlab olishimiz 

uchun gʼoyat ahamiyatli masala, adolatli jamiyat qurish yoʼlidagi ulkan qadamdir. 

Konstitutsiyada Oʼzbekiston – suveren, demokratik, huquqiy va ijtimoiy davlat ekani 

qatʼiy belgilab qoʼyildi. 

Inson huquq va erkinliklari qonunlarimizning, har bir vazirlik va idora faoliyatining 

mazmuniga aylanishi qatʼiy talab sifatida belgiladi. Bu hol davlat organlari hamda mansabdor 

shaxslarning faqat va faqat fuqarolarning manfaatlarini koʼzlab faoliyat koʼrsatishiga asos boʼladi. 

Binobarin, qonunlardagi ziddiyatlar va noaniqliklar inson foydasiga hal boʼlishi shart va 

zarur. Bunga koʼra, inson va davlat oʼrtasida munosabatlarni tartibga soluvchi qonunchilikdagi 

noaniqliklar, turli tushunmovchiliklar bartaraf etiladi. 

Konstitutsiya mamlakat, millat va xalq sifatida keyingi qadamlarimizni aniqlab olishimiz 

uchun gʼoyat ahamiyatli masala, adolatli jamiyat qurish yoʼlidagi ulkan qadamlardan biridir. 

Konstitutsiyada Oʼzbekiston – suveren, demokratik, huquqiy va ijtimoiy davlat ekani 

qatʼiy belgilab qoʼyildi.1 

Inson huquq va erkinliklari qonunlarimizning, har bir vazirlik va idora faoliyatining 

mazmuniga aylanishi qatʼiy talab sifatida belgiladi. Bu hol davlat 2organlari hamda mansabdor 

shaxslarning faqat va faqat fuqarolarning manfaatlarini koʼzlab faoliyat koʼrsatishiga asos boʼladi. 

                                                 
1M.M. Abdullayeva  “Konstitutsiya va qonunning  ustunligi” o‘quv qo‘llanma Toshkent-2023 yil 
2 Oʼzbekiston Respublikasi Konstitutsiyasi 11- 91- moddalari // https://lex.uz/docs/-6445145 

Qonunlardagi ziddiyatlar va noaniqliklar inson foydasiga hal boʼlishi shart va zarur.  

Bunga koʼra, inson va davlat oʼrtasida munosabatlarni tartibga soluvchi qonunchilikdagi 

noaniqliklar, turli tushunmovchiliklar bartaraf etiladi. 

Bugungi kunda yurtimizda 130 dan ortiq millat va elatlar vakillari Bosh Qomusimiz 

himoyasida o‘zaro hamjihatlik va totuvlikda yashab mehnat qilmoqda. Ularning o‘z tili ,milliy 

an’ana va urf-odatlarini davom ettirishlari,O‘zbekiston fuqarosi sifatida emin-erkin yashashlari 

konstitutsiya bilan kafolatlangan.  

Inson huquq va erkinliklarini ta’minlashda O‘zbekiston Respublikasi Konstitusiyasining 

“Inson huquq va erkinliklarining kafolatlari” deb nomlangan X bobi muhim ahamiyatga egadir.  

Chunki, inson huquq va erkinliklarining hayotdagi ro‘yobi, uni ishonchli amalga oshirilishi 

murakkab jarayon hisoblanadi. Istiqlolning asl mohiyati-insonni va uning hayotini ulug‘lashdir.  

Bosh Qomusimizning 13-moddasida O‘zbekiston Respublikasida demokratiya 

umuminsoniy qadriyatlarga asoslanishi, inson va uning hayoti, erkinligi sha’ni,qadr-qimmati va 

boshqa daxlsiz huquqlari oliy qadriyat ekanligi qat’iy belgilab qo‘yilgan.  

O‘zbekiston parlamentga mustaqillik tufayli erishdi. Parlamentning tashkil qilinishida 

O‘zbekiston Respublikasi Konstitutsiyasining 11-moddasida mustahkamlangan: “O‘zbekiston 

Respublikasi davlat hokimiyatining tizimi hokimayatning qonun chiqaruvchi, ijro etuvchi va sud 

hokimiyatiga bo‘linishi prinsipiga asoslanadi”, qoidasiga to‘la amal qilishga va Oliy Majlisning 

faoliyatini konstitutsiyaviy asosda tartibga solishga alohida e’tibor berildi.  

Konstitutsiyaning beshinchi bo‘limidagi XVIII bob “O‘zbekiston Respublikasi Oliy 

Majlisi” deb nomlanib, parlament  faoliyatini tartibga soladi.Oliy Majlis – O‘zbekiston 

Respublikasi Parlamenti bo‘lib,qonunchilik hokimiyatini amalga oshiradi. Shu bilan birga u oliy 

davlat vakillik organidir. Konstitutsiyaning 91-moddasida: “O‘zbekiston Respublikasining Oliy 

Majlisi oliy davlat vakillik organi bo‘lib, qonun chiqaruvchi hokimiyatni amalga oshiradi”, – 

deyilgan.  

Qonun ustuvor bo‘lgan jamiyatimizning taraqqiyotiga xizmat qiluvchi milliy 

qonunchiligimizning shakllanishi ham konstitutsiyaviy tamoyillar asosida ro‘yobga chiqdi.  

Konstitutsiyamizning xalqchiligi va haqqoniyligini namoyon etib, mamlakatimiz 

taraqqiyotida muhim asos bo‘lmoqda.  

Xulosa.O‘zbekiston Respublikasi Konstitutsiyasi tom maʼnoda mamlakatimizda inson 

huquq va erkinliklarini himoya qilish, fuqarolik jamiyati asoslarini shakllantirish va rivojlantirish, 

jamiyat hayotining barcha sohalarini izchil liberallashtirish va modernizatsiya qilish hamda 

“kuchli davlatdan kuchli fuqarolik jamiyati sari” tamoyilini amalga tadbiq etishda, mustahkam 

huquqiy asos sifatida xizmat qiladi. 

Аsosiy qonunimiz ko‘p millatli O‘zbekiston fuqarolarining huquq va erkinliklarini 

kafolatlovchi hujjat sifatida bizning yo‘llarimizni charog‘on etuvchi yulduzdir. Suveren va 

demokratik davlat qurish yo‘lidan qat’iy borayotgan 3 O‘zbekistonning har bir fuqarosi 

Konstitutsiyamiz bilan faxrlanadi. Chunki u baxtimiz va tengligimiz kafolatidir.  

 

                                                 
3 Sh.Bahronov  Konstitutsiya fuqarolik jamiyatining huquqiy poydevori  maqola.Huquq va burch jurnali 12/2024 -yil 

